
ACTA 

Expediente núm.: Órgano colexiado: 

PLN/2023/1 O Pleno 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 26 de xaneiro de 2023 

Duración Desde as 21:05 ata as 22:34 horas 

Lugar Salón de Sesións 

Presidida por Samuel Lago Ozón 

Secretario Miguel Rodríguez de Vicente-Tutor 

ASISTENTES     (17):

PSDG-PSOE (4): Dª Fátima Abal Roma, D. Samuel Lago Ozón, Dª María Cruz Leiro Peña e 
Dª Milagros Martínez Piñeiro.
SOMOS CAMBADOS (3): D. Xurxo Charlín Trigo, D. Constantino Cordal Rodríguez e D. 
Fernando Patricio Rey
B.N.G. (2): D. José Luís González Roma e Dª Mariel Oubiña Vázquez
P.P. (7): D. Luís Aragunde Aragunde, Dª María Isabel Fole Trigo, Dª Sonia Agra Piñeiro, D. 
Juan Ramiro Gómez Blanco, Dª Monica Montserrat Peña Otero, Dª Silvia Fernández Pérez e 
D. José Carlos Trigo Trigo.
CAMBADOS PODE (1): D. José Ramón Abal Varela.

Unha vez verificada polo secretario a válida constitución do órgano,  o presidente abre a 
sesión, polo que se procede á deliberación sobre os asuntos incluídos na orde do día

A) PARTE RESOLUTIVA 

1. Aprobación da acta da sesión celebrada o día 24.11.2022 (Expediente PLN/2022/9)

Dáse conta da acta da sesión celebrada o día 24.11.2022.

O Pleno, por unanimidade, acorda prestarlle a súa aprobación.

2. Expediente 288/2023. Proposta do grupo municipal Cambados Pode para a posta 
en  marcha  dun  plan  de  recuperación,  mantemento  e  dinamización  do  barrio  de 

Santo Tomé

O Sr. Secretario da conta do ditame da Comisión Informativa de Obras e Servizos por 
un voto a favor do grupo municipal Grupo Mixto Cambados Pode e cinco abstencións 
dos grupos municipais de PsdeG-PSOE, Somos Cambados, PP e BNG, do seguinte 
tenor literal,

“No pasado pleno do mes de novembro aprobábase a petición para que o Alcalde puxera 
en marcha un plan de limpeza e mantemento anual das infraestruturas públicas para dar 
un servizo de calidade aos veciños de Cambados.

A instancias dos veciños de Santo Tomé que sofren e padecen a diario o abandono constante 
en canto a mantemento e limpeza das súas rúas e que ven como o barrio queda illado da 
programación cultural por parte do Concello presentamos unha iniciativa para recuperar este 
precioso  barrio  onde todos  podemos  gozar  das  icónicas  postas  do  Sol  na  Torre  de  San 
Sadurniño.

Nas seguintes fotos podemos observar a enorme cantidade de adoquíns e lousas de pedra en 
mal estado,  colectores  de  pluviais  totalmente  obstruídos,  a  Praia  da  Alameda  totalmente 
usurpada pola maleza e herbas, a entrada da torre cun letreiro todo oxidado en moi mal estado 
sen indicar nada, etc. Mesmo na Rúa do Muelle hai un mal cheiro que é probable que proceda 
dalgún  colector  que está  fugando  (nunha  das  fotografías  pode  verse  a  parede  toda 
ennegrecida). Por se isto fóra pouco o despregamento da fibra óptica presenta innumerables 
retrasos e dende o Concello  non se atopa unha solución satisfactoria  para o conxunto da 
veciñanza. A maiores o alumeado público na contorna do piorno falla moi a miúdo.

Na  lexislatura  pasada  había  actuación  musicais  e  culturais  neste  barrio,  lembrar  aquelas 
sesións vermús  ou  algún  concerto  do  Albariño.  Nestes  últimos  4  anos  este  barrio  veuse 
totalmente illado e degradado sen que ningún responsable político do actual goberno tivese a 
ben tomar medidas para afrontar esta situación.

É notorio e palpable que o servizo de limpeza e mantemento do Concello de Cambados ten un 
funcionamento moi deficiente. Pero esta situación está a provocar numerosas caídas de nenas 
e persoas maiores coas conseguintes reclamacións de responsabilidade patrimonial.

Urxe polo tanto un plan para recuperar e manter este barrio. A modo de exemplo lembrar que a 
Praia da Alameda apenas se limpa e a veciñanza de Cambados perde un espazo fermoso 
para desfrutar del principalmente no verán.

Esta situación non pode demorarse  máis no tempo e polo  tanto  pedimos que o Pleno de 
Cambados debata e aprobe esta moción para levar a cabo unha actuación integral de limpeza 
e mantemento, solucións para abordar o plan de despregamento da fibra óptica e que se 
inclúa este barrio na axenda cultural do Concello de Cambados.

O PLENO DA CORPORACIÓN ACORDA:

1º.- Instar ao Alcalde e ao grupo de goberno do Concello de Cambados a poñer en marcha 
un plan de recuperación, mantemento e dinamización do barrio de Santo Tomé para evitar o 
illamento actual.”

O Sr. Abal Varela (Grupo Mixto Cambados Pode) di que se trata dunha moción para a 
recuperación,  limpeza,  mantemento  e  dinamización  do  barrio  de  Santo  Tomé  con 
numerosas deficiencias (adoquíns e lousas levantadas que orixinan caidas de persoas cos 
conseguintes expedientes de responsabilidade patrimonial).

Refírese, igualmente, ao mal estado da Praia da Alameda e ao deficiente alumeado á 
altura do Piorno.

Da conta da deficiente axenda cultural e musical no barrio;  dun letreiro deteriorado no 
entorno da illa de San Sadurniño; colectores obturados e pon énfase nun colector na rúa 
do Muelle que está vertendo e se atopa ennegrecido pola fuga de fecais.

Solicita que se adopten os acordos que se expresan na proposta.

O Sr. González Roma (BNG) di que apoiarán a moción por entender que San Tomé é un 
reflexo da actuación do goberno local nestes últimos catro anos. Di que non hai folla de 
ruta para acometer o mantemento das infraestucturas en Cambados e por isto apoiarán a 
moción presentada.

O Sr. Cordal Rodríguez (Somos Cambados) di que non se van opoñer a esta proposta 
pero defende que nunca houbo unha oferta cultural tan nutrida para o barrio e San Tomé 
coma a existente nos últimos anos.

(Ás 21:10 incorpórase á sesión o Sr. Aragunde Aragunde)

Di que a fibra óptica en San Tomé ten unha cobertura do 70 %. Da conta da existencia dun 
proxecto na zona que está pendente da separación de pluviais e fecais por parte de Augas 
de Galicia.

Di  que a programación infantil  levouse a San Tomé nos Albariños do 2019 a 2020;  o 
programa no Albariño no camiño.

Defende que todos os barrios de Cambados teñen dereito aos arranxos pero a moción 
plantea cuestións que non son certas.

O Sr. Charlín Trigo (Somos Cambados) puntualiza que o 77 % de San Tomé ten fibra 
óptica, na media do resto de Cambados.  Da conta das rúas que teñen acceso á fibra 
óptica.

A Sra. Fole Trigo (PP) di que votarán a favor da moción e da conta do deterioro existente 
nos equipamentos municipais. Afirma que non existe unha visión urbanística e global da 
vila e niso di atoparse de acordo co voceiro do grupo municipal do BNG.

Incide nas deficiencias advertidas de mantemento e solicita a execución dun plan a este 
respecto.

O Sr. Abal Varela (Grupo Mixto Cambados Pode) saca como conclusión da intervención 
do Sr. Cordal de que el non se entera das festas de San Tomé cando o certo, considera, é 
que o Sr. Cordal non se decata da degradación do barrio de San Tomé.

Incide na situación do colector de fecais de San Tomé e considera que o Sr. Cordal e os 
membros do goberno municipal “pasan” desa situación.

Argumenta que o despregamento de fibra non a executa o Concello, no seu caso outorga 
os permisos necesarios.

Solicita  mais  implicación  e  visitas  ao  barrio  de  San  Tomé aos  membros  do  goberno 
municipal para coñecer de todas estas cuestións.

O Sr. Cordal Rodríguez (Somos Cambados) di que o Sr. Abal Varela o critica cando o que 
está a facer o goberno municipal e a aportar datos. Conclúe que coñece o barrio de San 
Tomé, en alusión ás verbas do Sr. Abal Varela.

O Sr. Alcalde di que houbo desperfectos no barrio de San Tomé derivadas dos temporais 
que xa se están a acometer. Da conta, igualmente, da redacción dun proxecto do Plan 

Agora para o barrio de San Tomé. Di que as praias se limpan na tempada estival e da 
conta da contratación das obras para reparar os colectores con deficiencias que verquían 
ao mar.

Defende que o Concello de Cambados está mellor que nunca por dentro e por fóra (con 
menos débeda e presión fiscal e atendendo a xente con respeto e educación sen vender 
utopías).

Da  conta  das  investimentos  en  materia  de  iluminación,  colexios,  centro  de  saúde, 
actuacións nas rúas municipais, polígono industrial, composteiros comunitarios, desatasco 
do contrato de xestión de residuos sólidos urbanos e mellora de datos turísticos.

Sometido a votación o Pleno da Corporación por unanimidade dos seus membros adopta 
o seguinte,

ACORDO:

1º- Instar ao Alcalde e ao grupo de goberno do Concello de Cambados a poñer en marcha 
un plan de recuperación, mantemento e dinamización do barrio de Santo Tomé para evitar 
o illamento actual.

3. Expediente 337/2023. Proposición do grupo municipal mixto Cambados Pode para 
modificar a ordenanza fiscal reguladora da taxa por recollida de residuos sólidos 
urbanos

O Sr. Secretario da conta da proposta presentada por D. José Ramón Abal Varela, voceiro 
do grupo municipal mixto Cambados Pode, na que se recolle o seguinte tenor literal,

“A  instancias  dos  talleres  mecánicos  e  lavados-engrase  ubicados  no  termo  municipal  de 
Cambados presentamos esta iniciativa xa que levan tempo sufrindo a aplicación dunha taxa 
por recollida de sólidos urbanos “abusiva” de ata 899,13 €/ano, o que converte a Cambados no 
Concello de a comarca do Salnés co recibo máis alto.

Se votamos unha ollada no seguinte cadro podemos observar a diferenza abismal que existe 
entre o Concello de Cambados e o resto de municipios. Se tomamos como referencia un taller  
mecánico con máis de 250 m² e menos de 3 empregados a taxa que se aplica segundo as 
respectivas ordenanzas fiscalizadoras é a seguinte:

Concello Provincia
Població

n
Taxa talleres recollida residuos sólidos / 

ano
Cambados Pontevedra 13.744 899,13 €

Vilanova de Arousa Pontevedra 10.302 987 € (lavados-engrase) / 494 € (talleres)
Illa de Arousa (A) Pontevedra 4.926 513,74 €

Grove (O) Pontevedra 10.650 383,95 €
Vilagarcía de 

Arousa
Pontevedra 37.456 330,00 €

Sanxenxo Pontevedra 17.347 270,44 €
Meaño Pontevedra 5.272 200,00 €
Meis Pontevedra 4.791 180,00 €

Ribadumia Pontevedra 5.052 143,52 €
VALOR MEDIO 440,18 €

O valor medio do cadro anterior sería un valor razoable a aplicar no noso Concello pero se 
calculamos a media dos 6 concellos coa taxa máis baixa (O Grove,  Vilagarcía de Arousa, 
Sanxenxo,  Meaño,  Meis  e  Ribadumia),  este  valor  medio  sería  de  252,32 €. Un valor  que 
comparado  cos  899,13  €  de  Cambados  lévanos  a  unha  clara  conclusión  de  que  a  taxa 
aplicada en Cambados é tremendamente abusiva.

Na actualidade os autónomos e pequenas e medianas empresas xunto co resto da cidadanía 
estamos  a  sufrir  unha  subida  xeneralizada  e  acusada  dos  prezos  de  hidrocarburos, 
electricidade,  peaxes,  materia  primas,  … .  O que está a provocar moitas dificultades para 
poder manter o negocio aberto e poder cumprir con tódalas obrigas fiscais e tributarias. Os 
propietarios dos talleres mecánicos claro que queren pagar os correspondentes impostos e 
taxas pero cunha contía razoable ao servizo que se presta.

Chegado a este punto temos que lembrar que estes autónomos e empresas están obrigadas 
por Ley, que foi desenvolvida por unha infinidade de Reales Decretos, a procesar os seus 
residuos a través de XESTORES AUTORIZADOS. Ditos xestores, non son máis que empresas 
privadas que emiten a súa correspondente factura pola recollida e transporte de residuos tales 
como  filtros  de  aire  e  aceites,  envases  de  plástico  contaminados,  absorbentes, 
anticonxelantes,  baterías,  lodos  de  separadores,  aguas  aceitosas,  etc.  Isto  supón  un 
importante esforzo económico e de loxística. Polo tanto dadas as peculiaridades concretas 
deste  sector  a  gran  maioría  dos  residuos  que  xeran  non  son  recollidos  pola  empresa 
concesionaria que presta servizo ao Concello de Cambados.

Co obxecto de garantir  un prezo xusto pola prestación do servizo de recollida de residuos 
sólidos urbanos para este sector de talleres mecánicos e lavados-engrase, e como medida 
para apoiar a sostenibilidade económica dos mesmos e manter os postos de traballo que xeran 
presentamos esta iniciativa ao Pleno de Cambados para o seu debate e votación.

O PLENO DA CORPORACIÓN ACORDA:

1º.- Instar ao Alcalde e ao grupo de goberno do Concello de Cambados a iniciar un expediente 
administrativo  para  modificar  a  ORDENANZA  FISCAL  REGULADORA  DA  TAXA  POR 
RECOLLIDA DE RESIDUOS SÓLIDOS URBANOS para que os talleres mecánicos e lavados-
engrase do noso municipio paguen unha taxa similar  á media da comarca do Salnés  (440 
€/ano) ou no seu defecto que se encadren ás empresas do sector no epígrafe IV da respectiva 
ordenanza.

2º.- Instar ao Alcalde e ao grupo de goberno do Concello de Cambados a realizar un estudo 
pormenorizado da ordenanza fiscal  en cuestión para  correxir,  se fóra o caso,  a  aplicación 
abusiva desta taxa a outros sectores empresariais.”

O  Sr.  Abal  Varela  (Grupo  Mixto  Cambados  Pode)  explica  que  non  houbo  tempo  a 
presentar a moción no prazo de convocatoria das Comisións Informativas tendo en conta, 
ademáis, que non estaba convocada a Comisión de Economía e Facenda.

Di que a presenza dos colectivos afectados e o desproporcionado da taxa debe xustificar 
a urxencia da proposta.
O Pleno,  de acordo co disposto  no artigo 82.3 do Real  Decreto 2568/1986 do 28 de 
novembro, por unanimidade dos seus membros, acorda ratificar a inclusión na orde do día 
o expediente anterior.

O  Sr.  Abal  Varela  (Grupo  Mixto  Cambados  Pode)  da  conta  das  reunións  dos 
representantes dos talleres mecánicos co Sr. Alcalde e co Sr. Concelleiro de Economía e 
aporta un cadro comparativo dos talleres mecánicos con outros Concellos da comarca que 
amosan unha taxa moi superior no Concello de Cambados.

Considera  que se trata dunha taxa claramente abusiva e pon de manifesto que estan 
vertendo material de oficina ao ter que ter implantado un sistema de xestión de residuos.

Propón un prezo medio que sexa xusto porque xeneran menos residuos que unha familia 
e pagan moito mais o que considera un abuso.

Fai  unha  comparativa  en  relación  ás  taxas  de  diversas  actividades  económicas  en 
Cambados con respecto á contorna.

O Sr.  González Roma (BNG) di  que vai  apoiar  a moción porque é moi  posible  que a 
regulación quedara obsoleta á vista da evolución da normativa de xestión de residuos e 
que sexa preciso acometer unha revisión a este respecto.

O Sr. Charlín Trigo (Somos Cambados) di que a ordenanza provén do ano 2008 e que foi 
incrementando progresivamente o seu importe ata o ano 2014 chegando a incrementarse 
ata os 100 euros.

Di que no ano 2015, cando accederon ao goberno, decideuse conxelar as taxas se ben se 
chegou a obter unha rebaixa do 5 % grazas a bonificación aprobada por Sogama.

Da conta da presentación do escrito pola asociación de talleres o pasado setembro e da 
reunión mantida no mes de novembro. Di que non se negou a revisar a ordenanza pero 
matiza as peculiaridades da taxa con respecto ao imposto no referente a que se deben 
reflictir os custos do servizo.

Afirma que unha vez que se conte con ese informe económico do custo do servizo poderá 
avaliarse a modificación da ordenanza.

Lembra o compromiso que asumiu cos interesados de traer a Pleno o asunto unha vez 
que conten co informe económico da consultora externa nesta ou na vindeira lexislatura.

Plantea  incluír  no  acordo  a  matización  de  incluír  o  informe económico  que  considera 
requisito para modificar a ordenanza en cuestión.

Da conta, igualmente, da recente adxudicación do servizo do lixo e do incremento dos 
custos para a súa prestación.

A Sra Fole Trigo (PP) di atoparse de acordo coa proposta e por isto votarán ao seu favor 
por ser tempos difíciles. Considera que non debe haber inconvinte en obter ese informe 
antes de dous meses e poder debater esta cuestión antes de que remate a lexislatura. Da 
conta das obrigas en materia de xestión de residuos que teñen estas empresas e á vista 
das  taxas  aprobadas  por  Concellos  da  contorna  parece  razoable  apoiar  a  proposta 
presentada 

O  Sr.  Abal  Varela  (Grupo  Mixto  Cambados  Pode)  di  agradecer  que  se  solucione  o 
problema e compromètese a tentar resolvelo sen polémicas que non veñen ao caso.

Solicita que se tramite un expediente administrativo que debe conter todos os informes 
necesarios  pero  non  se  posiciona  en  contra  de  incluir  a  matización  apuntada  polo 
concelleiro de economía. Si solicita axilidade ao goberno municipal na redacción do dito 
informe  para  que  se  poida  debater  no  vindeiro  Pleno  de  marzo  para  solventar  esta 
cuestión.

O Sr. Alcalde di que a taxa é elevada e refírese a disposición trasladada por parte do 
goberno municipal de abordar esta cuestión.

Di que reulta curioso que a taxa proveña do ano 2008, en plena crise, e que o Sr. Abal non 
propuxese esta cuestión nos seus anos como concelleiro do goberno municipal

Dáse conta da emenda á proposta planteada verbalmente polo Sr. Charlín Trigo referida á 
inclusión dun segundo punto do acordo do seguinte tenor literal,  “Que se incorpore ao 
expediente o correspondente estudo económico financieiro”

Sometido  a  votación  a  proposta  coa  emenda  anterior  o  Pleno  da  Corporación  por 
unanimidade dos seus membros adopta o seguinte, 

ACORDO:

PRIMEIRO.- Instar ao Alcalde e ao grupo de goberno do Concello de Cambados a iniciar 
un expediente administrativo para modificar a ORDENANZA FISCAL REGULADORA DA 
TAXA  POR  RECOLLIDA  DE  RESIDUOS  SÓLIDOS  URBANOS  para  que  os  talleres 
mecánicos e lavados-engrase do noso municipio paguen unha taxa similar á media da 
comarca do Salnés (440 €/ano) ou no seu defecto que se encadren ás empresas do sector 
no epígrafe IV da respectiva ordenanza.

SEGUNDO.- Que  se  incorpore  ao  expediente  o  correspondente  estudo  económico 
financieiro.

TERCEIRO.- Instar ao Alcalde e ao grupo de goberno do Concello de Cambados a realizar 
un estudo pormenorizado da ordenanza fiscal en cuestión para corrixir, se fóra o caso, a 
aplicación abusiva desta taxa a outros sectores empresariais.

4.  Expediente  336/2023.  Proposición  do  grupo  municipal  PSdG-PSOE  para  a 
creación dun observatorio de igualdade no sector pesqueiro galego

O Sr. Secretario da conta da proposta presentada por D. Samuel Lago Ozón, alcalde e 
voceiro do grupo municipal PSdG-PSOE, na que se recolle o seguinte tenor literal,

“O traballo  das  mulleres  galegas  no  sector  pesqueiro,  no  que  participan en toda  a cadea 
produtiva, ten unha importancia fundamental en termos sociais e económicos. Non obstante, 
as mulleres seguen a ter, neste sector, escasa visibilidade, ou máis ben sofren invisibilidade. 
Seguen a sufrir, tamén, unha forte fenda con respecto aos homes e onde máis se nota en nas  
condicións laborais, nos salarios e á hora de conciliar o traballo coa vida familiar.

A pesar de ser maioría en moitos dos traballos do mundo do mar como pode ser no caso de 
redeiras,  mariscadoras,  traballo  nas  conserveiras  …  apenas  acceden  aos  órganos  de 
dirección, representación e organización do sector da pesca. Por poñer só un exemplo en 2022 
dos 63 patróns maiores dos pósitos galegos só 5 son mulleres, algo que empeorou nas últimas 
eleccións  celebradas  ás  Confrarías  das  que só resultaron  3 patroas  maiores.  Sendo, polo 
tanto, inaprazable adoptar medidas e políticas que promovan e faciliten este acceso, e aquí as 
administracións,  con competencia na materia,  teñen moito que dicir  e moito por facer para 
promover  ese  cambio  social  a  favor  dunha  sociedade  igualitaria  e  inclusiva  neste  sector 
fundamental na nosa Comunidade Autónoma.

Visibilizar e apoiar as contribucións das mulleres no sector da pesca, defender os dereitos das 
que traballan en actividades vinculadas co mar e facilitarlles a participación no deseño das 
políticas  que favorezan ao colectivo das mulleres  do marserán a base para acadar o  seu 
empoderamento no sector pesqueiro, marisqueiro e acuícola de Galicia.

A pesca, marisqueo, a acuicultura, e en xeral, todo o traballo que xira en torno ao mar precisa 
dun enfoque técnico en materia de igualdade, que con perspectiva de xénero, estudie, analice, 
estableza diagnósticos e realice propostas de medidas correctoras. Isto, no caso de Galicia, 
polo  peso e  as  características  específicas  da  pesca,  do  marisqueo  e  da  acuicultura faise 
imprescindible.

En  Galicia  contamos  cunha  única  asociación  de  ámbito  galego  de  mulleres  no  sector 
pesqueiro, constituída en decembro de 2016 como “Asociación de Mulleres do Mar de Arousa”, 
pero que en 2021 ampliou o seu ámbito xeográfico a toda Galicia e pasaron a denominarse 
“Asociación  Mulleres  Salgadas  de Galicia”,  co obxectivo  de  recoñecer  e  poñer en  valor  o 
traballo feminino galego neste sector que aglutina a máis de 2.000 mulleres do mundo do mar: 
redeiras,  mariscadoras,  percebeiras,  bateeiras,  empresarias,  oceanógrafas, biólogas, 
peixeiras, empresarias do turismo vinculadas ao mar, patroas de embarcacións, directivas ...

Dentro das medidas que propoñen dende esta Asociación de Mulleres e de cara a contribuír de 
maneira  decidida  a  posicionar  o  mundo  do  mar  de  Galicia  dentro  da  Axenda 2030, 
especialmente na consecución do obxectivo 5 de Igualdade de Xénero están a promover a 
creación  dun  observatorio  de  igualdade  do  sector  pesqueiro  galego  formado  por  persoal 
técnico que estudie, analice e estableza diagnósticos e medidas correctoras que contribúan a 
mellorar  a  situación  das  galegas  que  traballan  no  mar  ou  en  actividades  relacionadas, 
prestando  atención  á  escasa  representación  das  mulleres  en  postos  de  dirección  e 
representación.

Por  todo  o  exposto,  o  Grupo  Municipal  dos  Socialistas  de  Galicia,  solicita  do  Pleno da 
Corporación Municipal  do Concello  de Cambados a adopción do seguinte acordo:  Instar a 
Xunta de Galicia a crear, coa necesaria aportación orzamentaria, o observatorio de igualdade 
do sector  pesqueiro  galego,  formado por  persoal  técnico  que estudie,  analice e  estableza 
diagnósticos e medidas correctoras que contribúan a mellorar  a situación das galegas que 
traballan no mar ou en actividades relacionadas, prestando atención á escasa representación 
das mulleres en postos de dirección e representación.”

O Sr. Alcalde da conta da reivindicación das mulleres do mar garantir para garantir unha 
maior presenza da muller nos distintos órganos de goberno do sector pesqueiro  Da conta 
da recente celebración de eleccións nos órganos de goberno das Cofradías e por isto, 
solicita que se poida debater esta proposta motivando a súa urxencia neste sentido. 

O Pleno,  de acordo co disposto  no artigo 82.3 do Real  Decreto 2568/1986 do 28 de 
novembro, por unanimidade dos seus membros, acorda ratificar a inclusión na orde do día 
o expediente anterior.

O Sr. Alcalde pretende instar a posta en marcha do Observatorio da Igualdade que xa foi 
creado por Lei do Parlamento de Galicia por unanimidade dos grupos con representación 
A Sra. Fole Trigo (PP) di que o acordo, efectivamente, foi aprobado polo Parlamento de 
Galicia  e pretende dotárselle do maior amparo dotándoo de rango legal a través da Lei de 
igualdade actualmente en estado de tramitación.

Da conta das actuacións desenvolvidas pola Xunta de Galicia para a posta en marcha 
deste  Observatorio  así  como  da  suscrición  de  diversos  Convenios  con  sectores 
productivos entre os que se atopa a Rede galega de redeiras artesanais.

Agarda que o asunto se poida levar á práctica á maior brevidade de forma coordinada co 
instrumento de rango legal para dotalo de perspectiva de xénero.

Sometido a votación o Pleno da Corporación por unanimidade dos seus membros adopta 
o seguinte, 

ACORDO:

Instar a Xunta de Galicia a crear, coa necesaria aportación orzamentaria, o observatorio 
de igualdade do sector pesqueiro galego, formado por persoal técnico que estude, analice 
e estableza diagnósticos e medidas correctoras que contribúan a mellorar a situación das 
galegas que traballan no mar ou en actividades relacionadas, prestando atención á escasa 
representación das mulleres en postos de dirección e representación.

5.  Expediente 366/2023.  Proposición do grupo municipal  PSdG-PSOE en apoio á 
mobilización para a mellora da atención primaria (Plataforma SOS Sanidade Pública)

O Sr. Secretario da conta da proposta presentada por D. Samuel Lago Ozón, alcalde e 
voceiro do grupo municipal PSdG-PSOE, na que se recolle o seguinte tenor literal,

“A  situación  da  Atención  Primaria  en  Galicia  está  a  mostrarse  como  unha  fonte  de 
preocupación da cidadanía ao comprobar como un elemento fundamental do noso sistema de 
benestar, como é o sistema sanitario público, está a evidenciar debilidades provocadas por 
unha xestión errática e de desatención aos doentes, que se traduce en días e incluso semanas 
de espera para ser atendidos polo médico de cabeceira ou pediatra.

Os recortes da última década amósanse agora con toda a súa crudeza, e obsérvase como a 
perda de investimento (140 millóns de euros menos no orzamento de atención primaria con 
respecto a 2009) e de persoal (case 1000 profesionais menos en atención primaria que en 
2009) repercuten agora nun sistema saturado e con profesionais precarizados, que acumula 
retrasos e demoras na súa capacidade asistencial.

O fabuloso traballo  dos profesionais  sanitarios  e o seu desmedido esforzo,  que durante  a 
pandemia  foi  unha  táboa  de  salvación  para  a  cidadanía,  non  está  sendo  valorado  e 
comprendido  polos  dirixentes  dun  sistema  que  continúan  a  manter  unhas  das  peores 
condicións laborais de toda España, provocando que os profesionais e médicos en formación 
eviten a atención primaria dadas as súas condicións.

Dende  o  ano  2009  Galicia  renunciou  a  formar  a  180  profesionais  médicos  para  atención 
primaria. Hoxe o nivel formativo habilitado polo goberno do Estado para novos profesionais 
sanitarios en 2023 é o maior da historia, co maior número de prazas MIR (Médico/a Interno 
Residente), EIR (Enfermeira Interna Residente) ou outras especialidades para poder convocar, 
chegando a 725 só para a nosa Comunidade Autónoma. Non entanto o goberno de Galicia ten 
anunciado a súa convocatoria e quédase en 620, deixando máis de 100 prazas sen convocar  
entre as que hai  29 prazas enfermería familiar  e comunitaria (que son as especialistas en 
atención primaria) que neste mesmo 2023 van quedar sen ofertarse por decisión exclusiva do 
actual  goberno  de  Galicia.  Mais  ocorre  tamén  noutras  como  oncoloxía,  pneumoloxía,  
cardioloxía, anestesia ou todas as categorías en saúde mental onde non se convocan todas as 
prazas posibles.

Esta  situación  evidencia  problemas  en  todo  o  sistema,  que  se  notan  especialmente  en 
atención primaria e nas urxencias hospitalarias:

1. Nos centros  de  saúde e  PAC,  con obvias  dificultades  e  complicacións  para  que  os 
centros estean totalmente cubertos na medida que necesitan.

2. Nos  servizos  de  urxencias  hospitalarias,  que  sofren  a  saturación  provocada  polo 
funcionamento ineficiente dos centros de saúde e PACs.

3. Tamén  existen  problemas  nos  hospitais  comarcais  que  perderon  capacidade  de 
autoxestión e hoxe ven como perden profesionais ou na dotación de ambulancias para cubrir 
todo o territorio, alimentando a existencia dun sistema sanitario de diferentes velocidades en 
función de onde vivan os cidadáns.

Este escenario ten levado a un incremento evidente do malestar da cidadanía e dos propios 
profesionais.  Así  os sanitarios  do propio  sistema público  discrepan da xestión  do  goberno 
autonómico no sistema sanitario, o que se ven traducindo en problemas constantes e dimisións 
constantes como a recente dimisión do presidente do Consello Galego de Colexios Médicos 
por considerar que a Consellería non tiña interese en resolver a situación nin atender a ningún 
diálogo.

As continuas mobilizacións e protestas cidadás durante os últimos anos evidencian a crecente 
contestación social existente co Goberno galego.

MOCIÓN

Ante toda esta situación, e en particular tamén polo que afecta a este concello, formulamos as 
seguintes propostas de acordo:

O Pleno Municipal do Concello de Cambados acorda:

1. Amosar o seu apoio á mobilización cidadá convocada pola plataforma SOS Sanidade 
Pública en Santiago de Compostela o día 12 de febreiro, sumándose ao que numerosas 
organizacións,  colectivos  e  persoas  a  título  persoal  veñen  facendo  durante  as  últimas 
semanas.

2. Impulsar a axuda para a recollida de sinaturas que promovan a presentación da ILP para 
a mellora de atención primaria que fomenta SOS Sanidade Pública.

3. Instar  ao goberno de Galicia  a que reformule  as súas políticas  en materia  sanitaria, 
especialmente no ámbito da atención primaria, para que cambie o modelo asistencial e de 
xestión de recursos humanos que permita convocar todas as prazas posibles para formar 
novos  profesionais  e  mellore  as  condicións  laborais  para  poder  contribuír  a  ter  máis 
profesionais que permitan atender á poboación coa maior calidade asistencial posible.”

O Sr. Alcalde motiva a urxencia da presentación da proposta en que se trata do último 
Pleno previsto con anterioridade á celebración da manifestación prevista en Santiago de 
Compostela o vindeiro 12 de febreiro.

O Pleno,  de acordo co disposto  no artigo 82.3 do Real  Decreto 2568/1986 do 28 de 
novembro, por unanimidade dos seus membros, acorda ratificar a inclusión na orde do día 
o expediente anterior.

O Sr. Alcalde da conta da preocupación existente coa situación da sanidade pública con 
continuos  retrasos  que  se  poñen  de  manifesto,  igualmente,  no  PAC de  Cambados  e 
noutros centros de saúde comarcais e hospitais da nosa contorna.

(Ás 21:53 abandona a sesión momentáneamente a sesión á Sra. Abal Roma).

O Sr. Abal Varela (Grupo Mixto Cambados Pode) di que o seu grupo xa se posicionou a 
favor da proposta planteada pola Plataforma SOS Sanidade Pública que se tratou nun 
Pleno anterior e sendo coherente tamén apoiará a proposta presentada.

O Sr. González Roma (BNG) chama a atención acerca de que xa é a segunda vez que se 
trae unha moción ao Pleno neste asunto á marxe da Plataforma SOS Salnes na que xa se 
estaba a amosar unha unidade de actuación neste sentido

(Ás 21:55 reincorpórase á sesión a Sra. Abal Roma).

O Sr. Aragunde Aragunde (PP) considera necesario que se mellore a atención sanitaria 
non obstante, considera, a moción que se somete a votación non é construtiva. 

Defende que a Xunta de Galicia presentou diversas propostas dentro do ámbito das súas 
competencias e considera que o problema de fondo é a non creación de prazas Mir por 
parte do goberno do Estado.

Afirma que a única intención da moción é a de desgastar ao goberno da Xunta de Galicia 
como se pon de manifesto no primeiro punto do acordo. Considera que o segundo punto 
tampouco ten sentido ao haber concluído o proceso de recollida de sinaturas.

En  canto  ao punto  terceiro  argumentar  que  a  oposición  votou en contra  de  todas as 
medidas propostas pola Xunta de Galicia.

Posicionase  en  contra  da exposición  de motivos  por  considerar  falso  que  se estea a 
reducir os gastos en sanidade e o número de médicos.

Di que tampouco que é certo que se incrementase o gasto en sanidade privada. Afirma 
que os partidos estanse a posicionar neste asunto de forma sesgada.

Pon de manifesto que o gasto do bipartito é inferior que o que manexa na actualidade por 
parte da Xunta de Galicia e ofrece os datos correspondentes apoiándose en informes do 
Consello  de  Contas  que  suliña  que  o  goberno  anterior  destinaba  mais  cartos  aos 
concertos coa sanidade privada.

O  Sr.  González  Roma (BNG)  defende  que  co  bipartito  as  listas  de  agarda  eran  moi 
inferiores e o centro de saúde de Cambados tiña as prazas ocupadas ao 100 %. Di que 
seguindo a argumentación do PP parece que o bipartito xestionaba mellor a sanidade con 
menos cartos que os que dispón actualmete o goberno galego.

Di que fan falta mais prazas Mir pero as que hai marchan fora rexeitando as condicións. 

Incide en que na época do bipartito non había esas listas de agarda no centro de saúde de 
Cambados e solicita ao Sr. Aragunde que actualice o seu argumentario.

O Sr. Cordal Rodríguez (Somos Cambados) pon de manifesto o deterioro progresivo da 
sanidade nos últimos anos coa existencia de listas de espera que supón unha evidencia 
palmaria. Di que apoiarán a mobilzación e si é certo que o segundo punto non ten moito 
sentido.

O Sr. Aragunde Aragunde (PP) di que a porcentaxe de Mirs que marchan é mínimo o 

problema se atopa na creación de prazas.  Recoñece que a situación non é boa pero 
aprobar a mesma moción todos os meses sen ter en conta todas as medidas que se están 
a propoñer por parte da Xunta de Galicia é algo partidista.

Defende as tarefas dos facultativos poñendo por exemplo a pandemia pero incide en que o 
grande  problema  de  fondo  é  a  falta  de  prazas  Mir.  Afirma  que  sempre  reclamara  a 
creación de prazas Mir gobernara quen gobernara.

O Sr. Alcalde di que desde o ano 2009 deixáronse de cubrir 180 prazas Mir. Da conta 
dunha oferta de 725 prazas Mir por parte do Estado e tan só convocáronse 620 quedando 
105 prazas sen cubrir.

Di aceptar a emenda de retirar o segundo punto da proposta.

Sometido a votación a proposta coa emenda anterior o Pleno da Corporación, por dez 
votos a favor dos grupos municipais de PSdG-PSOE, Somos Cambados, BNG e Grupo 
Mixto Cambados Pode, e sete abstencións do grupo municipal PP adopta o seguinte, 

ACORDO:

PRIMEIRO.- Amosar o seu apoio á mobilización cidadá convocada pola plataforma SOS 
Sanidade Pública en Santiago de Compostela o día 12 de febreiro, sumándose ao que 
numerosas organizacións, colectivos e persoas a título persoal veñen facendo durante as 
últimas semanas.

SEGUNDO.- Instar ao goberno de Galicia a que reformule as súas políticas en materia 
sanitaria,  especialmente  no  ámbito  da  atención  primaria,  para  que  cambie  o  modelo 
asistencial  e  de  xestión  de  recursos humanos  que  permita  convocar  todas  as  prazas 
posibles  para  formar  novos  profesionais  e  mellore  as  condicións  laborais  para  poder 
contribuír a ter máis profesionais que permitan atender á poboación coa maior calidade 
asistencial posible.

B) ACTIVIDADE DE CONTROL 

6.  Dación  en  conta  das  Resolucións  ditadas  pola  Alcaldía  (do  22.11.2022  ao 
23.01.2023)

Dáse conta das Resolucións ditadas pola Alcaldía (do 22.11.2022 ata o 23.01.2023).

O Pleno dáse por enterado.

C) MOCIÓNS DE URXENCIA

A Sra. Fole Trigo (PP) presenta unha moción ao abeiro do disposto no artigo 91.4 do Real 
Decreto 2568/1986 do 28 de novembro que di,

“El pasado mes de septiembre entró en vigor la Ley Orgánica 10/2022, de garantía integral  
de la libertad sexual. En esta ley se introduce una sustancial modificación en la calificación 
de  los  delitos  contra la  libertad  sexual,  que pasan a  ser  todos considerados  agresión 

sexual,  cuando  con  anterioridad  se  dividían,  en  función  de  su  gravedad,  en  abusos 
sexuales o agresiones sexuales.

Las penas en las que se subsumen estos hechos delictivos especialmente lesivos para las 
mujeres  y  menores  se  han  visto  reducidas  para  dar  cabida  a  delitos  de  menor 
envergadura. Esta circunstancia implica que muchos de los condenados por esto tipo de 
hechos puedan acogerse a una reducción de sus penas, a las que se aplica la prevalencia 
de la norma más favorable para el reo del artículo 2.2 del Código Penal.

Esta situación es especialmente grave si tenemos en cuenta que el Consejo General del  
Poder Judicial, en su informe al anteproyecto, avisó al ministerio de lo que ocurriría: "la 
reducción  de  los  límites  máximos  de  las  penas  comportará  la  revisión  de  aquellas 
condenas  en  las  que se  hayan  impuesto  las  penas  máximas  conforme  la  regulación 
vigente".

La Comisión Permanente del Consejo General del Poder Judicial emitió un comunicado el 
16 de noviembre de 2022 exponiendo que "este Consejo General del Poder Judicial, en 
ejercicio de las competencias que le atribuye el artículo 599.1.12ª de la Ley Orgánica del 
Poder  Judicial,  emitió  el  25  de  febrero  de  2021  el  correspondiente  informe  sobre  el 
anteproyecto  de  Ley  Orgánica  de  Garantía  Integral  de  la  Libertad  Sexual,  que  fue 
aprobado por unanimidad". Y reiteró lo indicado antes de su aprobación: "el informe, que 
fue  remitido  al  prelegislador,  constataba  que  el  cuadro  penológico  contemplado  en el 
anteproyecto para los delitos de agresiones sexuales tipificados en los capítulos I y II del  
título VIII del Código Penal suponía una reducción del límite máximo de algunas penas y 
concluía que 'la reducción de los límites máximos de las penas comportará la revisión de 
aquellas  condenas  en las  que  se  hayan  impuesto  las  penas  máximas  conforme a  la 
legislación vigente'. A pesar de que en el informe preceptivo, se advirtió al Gobierno que 
se rebajaba la pena al delito de violación, el Gobierno ignoró la advertencia-

Desde otros cuatro organismos también alertaron de las consecuencias de la entrada en 
vigor  de  este  Ley.  El  primero,  fue  el  Consejo  Fiscal que  expresó  que  "va  a  resultar 
extremadamente difícil la imposición de penas tan elevadas en su grado máximo".

El segundo fue el  Consejo de Estado que solicitó mejoras en el texto: "La redacción es 
susceptible de mejoras que hagan el precepto más comprensible y riguroso".

El tercero fue el  Consejo Económico y Social  (CES), donde alertaron que "se observa 
cierta incongruencia entre los objetivos declarados de la ley y el contenido de algunos 
artículos".

La  cuarta  advertencia  llegó  desde  la  Agencia  de  Protección  de  Datos:  "No  existen 
garantías específicas que requiere el Reglamento General". Sin embargo, todas ellas, no 
fueron tenidas en cuenta por el Gobierno.

A ello se suma que el texto de la ley fue aprobado en el Consejo de Gobierno, donde se 
encontraban varios jueces como Margarita Robles o Fernando Grande Marlaska.

La entrada en vigor de la citada ley ha supuesto la reducción de decenas sentencias. Un 
centenar más está en la misma situación, tan solo en la Audiencia Provincial de Madrid.  
Podemos suponer que en las otras Audiencias se esté solicitando la revisión de un número 
similar de condenas.

A fecha 1 de diciembre, habían sido, al menos, 45 condenados los que se habían visto 
beneficiados entre revisiones de condenas a la baja y sentencias posteriores a la norma. Y 
11 personas habían sido excarceladas.

C
od

. V
al

id
ac

ió
n:

 9
4C

H
KJ

9W
G

LF
3Y

KC
FS

Y2
AE

G
N

9Q
 

C
or

re
cc

ió
n:

 h
ttp

s:
//c

am
ba

do
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
14

 a
 1

7



Al Tribunal Supremo le ha llegado el primer caso para que revise una sentencia tras la 
entrada en vigor de la Ley 10/2022. Se trata del conocido caso de los exjugadores del 
Arandina.  En aplicación  de la nueva ley,  la  pena ha sido inferior  a  la que se hubiera 
producido con la norma anterior. El Tribunal Supreno considera que se podría rebajar la 
pena a los condenados por delitos sexuales con la nueva ley, pero debe analizar caso a 
caso.

Las revisiones de sentencias a condenados por delitos sexuales, la rebaja en las penas de 
prisión e incluso órdenes de excarcelación está provocando una importante alarma social  
entre la población. Incluso la ministra portavoz del Gobierno de España, Isabel Rodríguez, 
en una entrevista admitió "la alarma social y la preocupación" existente tras la entrada en 
vigor de la ley de garantía integral de la libertad sexual.

El ministerio de Igualdad prefirió seguir  elogiando la ley, que consideran magnífica,  en 
palabras  de  la  Delegada  del  Gobierno  para  la  Violencia  de  Género,  Victoria  Rosell.  
Mientras que la ministra María Jesús Montero anunció el 15 de noviembre, contradiciendo 
a las responsables del ministerio autor de la ley, que están dispuestos a revisar el texto 
para impedir evitar que los condenados de carácter sexual vean reducidas sus penas.

Un abogado, en declaraciones recogidas por un medio de comunicación, afirmó que "el 
mejor defensor de mi cliente se llama Irene Montero y es ministra de Igualdad. Ha vaciado  
de contenido  el  delito  de  abuso  sexual  sin  contemplar  todas las  derivadas que podía  
ocasionar. En este caso, mi defendido se ha beneficiado claramente al aplicarse la nueva 
normativa".

El Partido Popular solicitó en el Pleno del Congreso de los Diputados que el Gobierno de 
la Nación procediese a la revisión y rectificación de la Ley de Garantías de la Libertad 
Sexual  para  evitar  la  reducción  de  penas  que  se  están  aplicando  a  violadores.  Esta 
iniciativa fue rechazada por PSOE, Podemos y por otros partidos como ERC, PNV y EH 
Bildu.

Por  otra  parte,  solicitamos al  Gobierno de España de PSOE y Podemos que deje de 
insultar a los jueces que solo aplican esta Ley, así como que respeten la independencia  
judicial y la separación de poderes.

Por ello, el Grupo Popular en el Ayuntamiento de Cambados presenta la siguiente:

PROPUESTA DE ACUERDO

PRIMERO.- Instar al Gobierno de España a la inmediata revisión, por la vía de urgencia,  
de la Ley Orgánica 10/2022, de 6 de septiembre,  y para que quienes cometan delitos 
sexuales  puedan  tener,  cuanto  antes,  las  mismas  penas  que  estaban  en  vigor  hasta 
septiembre de 2022, y que se han visto rebajadas con la actual regulación.

SEGUNDO.- Dar traslado de este acuerdo a Presidencia del Gobierno, a los ministerios de 
Justicia y de Igualdad, y a la Mesa del Congreso y del Senado.”

A  Sra.  Fole  Trigo  (PP)  pide  disculpas  pola  presentación  da  moción  no  momento  da 
celebración da sesión plenaria pero considera de capital importancia abordar este asunto 
ao estar asistindo á excarcelación de agresores que se están a ver beneficiados por esta 
Lei. 

Pide apoio para que se rectifique esta Lei e así evitar  que as víctimas asistan a este 
proceso de excarcelacións e considera axeitada a urxencia ante a alerta xenerada neste 

asunto.

A Sra. Abal Roma (PsdeG-PSOE) di que se trata dunha Lei importante que foi impulsada 
polo  PsdeG-PSOE. Considera  que se trata dunha moción de importancia  suma e non 
houbo tempo nin de lela. Considera que a proposta debería ser analizada.

Sometido a votación o Pleno por oito votos a favor dos concelleiros integrados nos grupos 
municipais  de  PP  e  Grupo  Mixto  Cambados  Pode,  cinco  en  contra  dos  concelleiros 
integrados nos grupos municipais de Somos Cambados e BNG e catro abstencións do 
grupo municipal  do PsdeG-PSOE rexeita a apreciación da urxencia da moción ao non 
concorrer a maioría absoluta do número legal de membros da Corporación prevista no 
artigo 83 do Real Decreto 2568/1986 do 28 de novembro polo que non procede o seu 
debate e votación.

A Sra. Abal Roma (PsdeG-PSOE) inicide en que non tivo tempo de analizar o texto da 
moción.

O Sr.  Cordal  Rodríguez (Somos Cambados)  expón que trátase dunha cuestión dunha 
profunda  carga  ideolóxica  e  pon  de  manifesto  que  non  tivo  tempo de analizar  o  seu 
contido.

O Sr. Aragunde Aragunde (PP) incide en que neste Pleno sempre se admitiron as mocións 
de urxencia e o Partido Popular sempre votou ao seu favor. Pon por exemplo unha moción 
presentada polo BNG aprobada de fai uns Plenos.  Dito isto considera que non resulta 
axeitado presentar as mocións no mesmo momento de celebración do Pleno por iso o seu 
grupo municipal pediu disculpas tendo en conta o posicionamento mantido en relación a 
este particular. Solicita que conste en acta esta circunstancia e que no sucesivo se teña en 
conta xa que é a primeira vez que isto sucede.

O Sr. Alcalde plantea que, salvo circunstancias excepcionais, a moción debe presentarse 
na Comisión Informativa.

D) ROGOS E PREGUNTAS 

O Sr. Gómez Blanco (PP) da conta do mal estado das beirarrúas do polígono de setepías 
e solicita o seu arranxo; de deficiencias na sinalización e do atraso do reloxio

O Sr. Charlín Trigo (Somos Cambados) da conta de actuacións previstas en relación a 
este particular na subvención das obras de referencia.

O Sr. Alcalde da conta de actos de vandalismo na zona e de accidentes sen declarar.

A Sra. Fole Trigo (PP) interésase polas actuacións en materia de filtracións nun posto do 
mercado de abastos.
O Sr. Alcalde di que lle consta que pasaron por alí para solventar estas filtracións sen 
poder confirmar a súa situación a data de hoxe

O Sr. Abal Varela (Grupo Mixto Cambados Pode) pregunta pola investigación en relación

O Sr.  Cordal  Rodríguez di  que se están a investigar  estes feitos e que as forzas de 
seguridade están a solicitar discreción para non perxudicar a investigación. Dáse conta da 

intensificación da investigación.

E non tendo máis asuntos que tratar, o Sr. Alcalde da por rematada a sesión, na data e hora 
indicada  no  encabezamento,  de  todo  o  que  eu  como  secretario,  dou  fe  estendendo  a 
presente acta, a reserva dos termos que resulten da súa aprobación, segundo o disposto no 
artigo 206 do R.O.F.

DOCUMENTO ASINADO ELECTRÓNICAMENTE 

